
КОРПОРАТИВТІ ТАБЫСҚА САЛЫҚТЫҢ ЕСЕБІ МЕН АУДИТІНІҢ МӘСЕЛЕЛЕРІ

Салықтық аудит көбінесе бір және бірнеше қызмет түрлерімен айналысатын, көптеген шаруашылық операциялардыы жүзеге асыратын, мәміле немесе келісімшарт негізінде қызмет ететін орта және ірі кәсіпкерліктерде талап етіледі. Осындай шаруашылық субъектілрерінің айналымдары үлкен, оған байланысты  тиісті салықтық міндеттемелер мен айыппұлдар мен өсімдер де едәуір жоғары болады. Кез келген кәсіпорынның салықтар бойынша аудиттің жүргізілуі белгілі бір салықтардың кем төленуін уақытында алдын алу мен олардың анықталуы кәсіпорынның салықтық тексеру басталмас бұрын қателер түзетілген есеп  берулер мен декларацияларға толықтырулар енгізу арқылы және жетіспеушіліктер мен өсімпұлдарды төлеу арқылы алдын алумен кәсіпорынды айыппұлдардан қауіпсіздендіруге мүмкіндік береді. Осылайша, салықтар бойына жүргізілетін аудит кәсіпорынды салықтық тәуекелдер қатерінен тиімді сақтау әдісі болып табылады.


Аудиторлық  тексеріс нәтижелерін аудитор толық мойындау үшін тексеру барысында аудитор кәсіпорынның салықтардың дұрыс есептелуі мен төлену барысындағы тапсырыс берушің барлық қателерін анықтауы қажет. Яғни, бұл кәсіпорында болған барлық шаруашылық операциялар мен келісімшарттарға байланысты барлық құжаттар мен есеп беру саясатын түгелдей басынан аяғына дейін қарастыруы керек. Осындай тексеріс біртекті деп аталады, бірақ мұндай тексеріс аудиторлық тәжірибеде сирек қолданылады, себебі, бұл жұмыстар қымбатқа түседі. Сондықтан, аудиторлық тәжірибеде байыптылық пен маңыздылық  ұғымдары қолданылады. Аудитор өзінің кәсіби пікіріне негізделіп, қандай жағдайда  салықтарды тексеру барысында бұл көрсеткіштерді бұрмалауға  және оның нәтижесінде салықтардың толық төленбеуіне әкелетін қандай факторлар әсер етуі мүмкін екенін бағалауы тиіс. Кез келген аудитор салықтық тексерісті, салықтарды есептеу мен олардың бюджетке төленуін тексеру үшін қандай амал-шарттарды қолдануға болатынын жеке шешеді, бірақ, оған қарамастан, салықтарды аудиторлық тексеріс құрылымы бірдей болып табылады.


Корпоративті табыс салығына аудиторлық тексеріс жүргізілуінің негізгі мақсаттары:

· салықтық негіздің дұрыс құрылуы;

· бюджет алдындағы айналымдағы салықтық міндеттерінің көрсетілуі;

· бухгалтерлік есептегі кейінгіге қалдырылған салықтар сомасының көрсетілуі;

· корпоративті табыс салығының бюджетке уақытында әрі толық аударылуына тексеріс жүргізу.

Аудитор табысқа салынатын салық есебін бухгалтерлік есеп пен салықтық есеп ережелеріне сай тексеріс жүргізеді. Яғни, аудитор корпоративті табыс салығының салықтық есеп ержелеріне сәйкес есептеленуімен қатар корпоративті табыс салығын есептеумен байланысты шығындар есебін және кейінгіге қалдырылған салықтық міндеттемелердің дұрыс есептелуін тексереді.


Кәсіпорынның қаржылық есептілігі туралы пікірді қалыптастыра  отырып, аудитор тексерілетін кәсіпорынның басшысы берген мәліметтерге тексеріс барысында шынайы дәлелдер алуға және оларды сандық және сапалық көрсеткіштер негізінде, яғни, олардың бар болуы, олардың толықтылығы, бағалынуы, өлшенуі, жіктелуі, ұсынылуы мен ашылуы объективті бағалануға тиіс. 

Ақпараттардың бар болу белгісі корпоративті табыс салығы бойынша  шығындардың нақты бар болуы мен бюджет алдында салықтық міндеттеменің бар екеніне дәлел.

Толықтылық белгісі корпоративті табыс салық бойынша шығындардың және бюджет алдында салықтық міндеттеменің кәсіпорынның қаржылық есептілігінде толықтай көрсетілгенін анықтайды.

 Бағалау мен өлшеу белгілері корпоративті табыс салығына байланысты шығындар мен бюджет алдында салықтық міндеттеменің дұрыс есептелінуіне дәлел.

Жіктелу белгісі корпоративті табыс салығының айналыстағы бюджетке төленуге тиісті есептесулерге және кейінгіге қалдырылған салықтық міндеттемелердің дұрыс есептеленуіне дәлел.

Ұсыну мен ашылу белгісі корпоративті табыс салығы бойынша міндетеме және соған байланысты табысқа салынатын салық дұрыс жіктелінген мен бұл көрсеткіштерге байланысты ақпарат толық ашылған екеніне дәлел.

 Аудиторлық тексеріс тексерісті жоспарлау кезеңі, тексерісті жүргізу кезеңі және қорытынды тексеріс кезеңінен тұрады.

Аудторлық тексерісті жоспарлау кезеңінде мынадай шаралар қолданылады:

· аудиторлық тәуекелді және қателіктерді бағалау; 

· есеп беру саясатын талдау;

· аудиторлық рәсімдерді таңдау.

Аудиторлық тексерісті жүргізу барысында:

· жеке –жеке тест жүргізу;

· аналитикалық шаралар;

· аудиторлық дәлелдерді жинақтау;

· жұмыс құжаттарын рәсімдеу.


Қорытынды тексеріс кезеңінде жасалған тексеріс нәтижелері жинақталады және олар құжаттай рәсімделеді. 

Есеп беру саясатына талдау мынадай мақсатта жүргізіледі:

· корпоративті табыс салығы есептеу барысында  бухгалтерлік есепте салық салу мақсатында активтерді бағалау және қайта бағалау нәтижесінде пайда болғанайырмашылықтарды, шығындар мен табыстарды, міндеттемелерді есепке алу және  есептік негізді анықтау;

·  табыс есептегенде әрдайым пайда болатын тұрақты және айнымалы айырмашылықтарды анықтау;

· элементтер бойынша негізгі тәуекелдерді анықтау.


Қорытынды кезеңінде жүргізілген тексеріс нәтижелері жинақталады, жоспарланған тексерістің орындалуы, анықталған қателер мен бұзушылықтыр айқындалады. Тексеріс нәтижесінде аудитор кәсіпорын басшысына қателермен жұмыс жасау әдістерін және егер де салықтық заң бұзушылық болған жағдайда кәсіпорын есеп саясатына ұсыныстар ұсынып, оларды кәсіпорын есеп саястана енгізу кәсіпорын басшылығының құзырында болады.

